
Kev Tsimnyog Tau Txais Txoj Kev 
Pab Them Tus Nqi
Txoj kev pab them tus nqi yog muaj rau cov tibneeg thiab 
tsevneeg uas cov nyiaj khwv tau los tshawj tshaj li qhov uas luag 
tau kom tseg toj xyoo thiab tsis muaj lwm txoj kev uas yauv tau 
cov kev fajseeb khomob uas pheejyig aws li txoj kev samfwm, 
xwsli txoj kev npaj khomob uas muaj los ntawm lawv txoj 
haujlwm lossis lwm txoj kev pabcuam hauv tsoomfwv. 

Qhov nyiaj uas luag pab them tus nqi mas nyob ntawm tej tus 
tibneeg cov nyiaj khwv tau los thiab lub hnub nyoog thiab thaj 
chaw uas nws nyob. Tsab Kevcai Txo Nqi Fajseeb Khomob Kom 
Pheejyig kom ib tus nqi siab tshaj txhua hlis (monthly maximum) 
uas tibneeg yuav tau them rau cov kev fajseeb khomob, uas 
xam raws li lawv cov nyiaj khwv tau los saib nyob theem twg 
hauv cov qauv uas tsoomfwv qibsiab tau kom tseg. Feem ntau, 
yog ib tus tibneeg khwv tau nyiaj los tsawg, ces nws yuav tau 
them tsawg rau nws cov nqi fajseeb khomob thiab tsosomfwv 
yuav pab nws them ntau. 

Xwsli, cov tibneeg uas khwv tau los txog li $45,960 thiab 
tsevneeg uas muaj plaub leej neeg uas khwv tau los txog li 
$94,200 yuav tau txais kev pabcuam nyiaj txiag los them rau cov 
nqi fajseeb khomob.

No yog qee yam kev qhia tseemceeb txog txoj kev pab 
them tus nqi.

• Txoj kev pab them tus nqi yuav txo tus nqi uas ib tus tibneeg 
lossis tsevneeg tau them rau tus nqi kev fajseeb khomob. 

• Txoj kev pab them tus nqi (kev pab los ntawm tsoomfwv 
qibsiab) yuav muab xam kiag rau hauv tus nqi uas tau them 
thaum tus tibneeg lossis tsevneeg mus nkag rau hauv txoj 
kev fajseeb khomob. Tus tibneeg ntawd yuav tsis tau tos 
txog thaum nws mus ua nws cov se thaum xyoo kawg.

• Txoj kev pab them tus nqi tsuas yog muaj hauv Covered 
California nkaus xwb. Cov tibneeg hauv California yuavtsum 
tau yuav lawv cov kev fajseeb khomob hauv Covered 
California yog tias lawv xav tau txoj kev pab them tus nqi. 

• Txoj kev pab them tus nqi yog them rau hauv txoj kev npaj 
fajseeb khomob. Qhov nyiaj pab ntawd yog them los ntawm 
tsoomfwv qibsiab ncaj qha mus rau hauv txoj kev npaj 
fajseeb khomob uas tus tibneeg lossis tsevneeg xaiv hauv 
Covered California. 

Covered California™ yuav ua rau nws 
yoojyim thiab txo tus nqi them kev 
fajseeb khomob kom pheejyig rau ntau 
lab tus tibneeg hauv California.

Ua Kom Cov Kev Fajseeb 
Khomob Pheejyig

Cov tibneeg uas muaj ntaub ntawv tuaj nyob tebchaws no hauv 
California yuav mus yuav tau cov kev fajseeb khomob hauv ib 
qhov chaw muag kev fajseeb tshiab uas npaj los ntawm Covered 
California. Pib xyoo 2014 mus, yuav muaj ntau txoj kev pabcuam 
tshiab thiab dav hauv tsoomfwv uas yuav muaj kev pabcuam 
nyiaj txiag los txo tus nqi uas them rau cov kev fajseeb khomob. 

1. Txoj kev pab them tus nqi — Txoj kev pabcuam hauv 
tsoomfwv qibsiab yuav txo tau tus nqi kev fajseeb khomob 
uas tej tus tibneeg lossis tej tsevneeg yuav tau them txhua hli. 

2. Kev sib pab them tus nqi — Kev sib pab them tus nqi yuav 
txo tau tus nqi khomob uas tej tus tibneeg lossis tej tsevneeg 
yuav tau them thaum mus khomob. 

3. Kev pabcuam Medi-Cal — Pib xyoo 2014, Medi-Cal yuav 
kam pab coob tus tibneeg uas tsis tau muaj hnub nyoog 
65, uas suav cov tibneeg uas muaj teebmeem kev tu-ncua 
ntawm lub cev thiab cov uas khwv tau nyiaj los tshawj tshaj 
li $15,860 toj xyoo rau ib tus neeg thiab $32,500 rau ib 
tsevneeg uas muaj plaub leej neeg. Medi-Cal yog pab dawb 
rau cov tibneeg uas muaj txhua yam raws li cov kev samfwm 
thiab yog ib feem ntawm cov kev hloov hauv tsab Kevcai 
Tivthaiv Neeg Mob thiab Txo Nqi Fajseeb Khomob Kom 
Pheejyig (Patient Protection and Aff ordable Care Act) (tsab 
Kevcai Txo Nqi Fajseeb Khomob Kom Pheejyig (Aff ordable 
Care Act)).

D A I M  N T A W V  Q H I A

Nrhiav Kev Pabcuam 
Nyiaj Txiag



Kev Tsimnyog Tau 
Txais Kev Sib Pab 
Them Tus Nqi
Txawm yog txoj kev pab them tus nqi 
yuav pab txo tus nqi uas yuav tau them 
txhua hli los, kev sib pab them tus nqi 
yuav pab cov tibneeg uas khwv tau nyiaj 
los tsawg kom tsis txhob tau rho nyiaj 
hauv hnab tshos ntau thaum yuav tau 
mus khomob. Cov tibneeg uas khwv tau 
nyiaj los tswg tshaj li $28,725 rau ib tus 
neeg thiab tsawg tshaj $58,875 rau ib 
tsevneeg uas muaj plaub leej neeg rau 
xyoo 2013 yuav tsimnyog tau txais cov 
kev pab no. Tej tus uas tsimnyog tau 
txais cov kev sib pab them tus nqi yuav 
tau them tsawg rau cov kev khomob, uas 
suav thaum lawv mus khomob. 

Covered California yuav pab tau tibneeg 
tshuaj saib lawv puas tsimnyog tau txais 
kev pabcuam tsis hais timntsej timmuag, 
hauv xovtooj thiab hauv online.

Yog xav paub ntxiv,  
mus xyuas hauv www.CoveredCA.com  
lossis hu rau (888) 975-1142.

Nyiaj Khwv Tau Los  
rau Ib Tsevneeg Muaj  

4 Leej Neeg

Tus Nqi Tau Them  
Tomqab Tsoomfwv  

Qibsiab Tau Pab Lawm

$23,550 – $35,325 $39 – $118

$35,326 – $47,100 $119 – $247

$47,101 – $58,875 $248 – $395

$58,876 – $94,200 $396 – $746

Txoj kev pab them tus nqi yog muaj los pab thaum tibneeg yuav lawv cov kev fajseeb 
khomob, yog li yuav tsis muaj leejtwg uas tau them tagnrho tus nqi uantej thiab 
mam tos kom lawv them roav tuaj rau nws li. Txoj kev pab them tus nqi yog pab rau 
txhua tus tibneeg uas tsimnyog tau txais kev pabcuam, txawm lawv yuav ua se thiab 
tsis ua losxij. 

Covered California muaj ib txoj kev laij kev pab hauv online hauv www.CoveredCA.com 
uas yuav pab cov tibneeg kwvyees tias lawv yuav tau them npaum licas toj xyoo rau 
cov kev fajseeb khomob thiab qhov nyiaj uas tsoomfwv qibsiab yuav pab lawv. 

Txoj kev pab them tus nqi yog muaj los pab thaum 
tibneeg yuav lawv cov kev fajseeb khomob, yog  
li yuav tsis muaj leejtwg uas tau them tagnrho tus  
nqi uantej thiam mam tos kom lawv them rov tuaj  
rau nws li.

Kev Kwvyees txog Txoj Kev Pab Them Tus Nqi
Qhov nyiaj uas pab them tus nqi mas nyob ntawm tsevneeg cov nyiaj khwv 
tau los thiab muaj pestsawg leej neeg hauv tsevneeg ntawd. Hauv qab no yog 
qhov uas tej zaum cov tsevneeg hauv California yuav tau txhais thiab them. 
Thaum xyoo no yuav tas, Covered California mam li qhia tus nqi kiag uas yuav 
tau them thiab tej txoj kev npaj khomob, xwv sawvdaws thiaj paub tseeb tias 
lawv yuav tau them npaum licas rau lawv qhov kev fajseeb khomob. 

Kho tshiab: Yim Hlis 2013

CoveredCA.com

Covered California yog ib txoj kev pab tshiab 
“chaw muag fajseeb” uas yuav yoojyim thiab 
pheejyig rau tibneeg los yuav cov kev fajseeb 
uas zoo thiab nrhiav kev pabcuam nyiaj txiag 
los pab them rau tej nqi ntawd. 


